
Kawza fil-lista:  32 
 
 

A B 
vs 

L-Avukat Dottor Mark Busuttil u l-Prokuratur Legali 
Doreen Aquilina  

nominati sabiex jirrapprezentaw lil C D E B 
 
 
Il-Qorti, 
 
Rat ir-rikors guramentat li permezz tieghu l-attrici 
ppremettiet: 
 
1. Illi l-esponenti zzewwget bil-proceduri civili fir-
Registru Pubbliku l-Belt Valletta lil konvenut fis-sebgha (7) 
ta’ April 1998 liema zwieg gie registrat bin-numru ta’ 
iskrizzjoni 307/1998. 

2. Illi minn dan iz-zwieg il-partijiet ma kellhom l-ebda 
wild. 
 
3. Illi dan iz-zwieg bejn il-partijiet kien ivvizjat 
minhabba difett serju ta’ diskrezzjoni ta’ gudizzju fuq il-
hajja mizzewga, jew fuq id-dritt u d-dmirijiet taghha, jew b’ 
anomalija psikologika serja li taghmilha impossibli ghal dik 
il-parti li taqdi l-obbligazzjoniji essenzjali taz-zwieg da parti 
tal-konvenut. 
 
4. Illi l-kunsens tal-konvenut kien inkiseb bl-eskluzjoni 
pozittiva taz-zwieg innifsu jew ta’ xi wiehed jew aktar mill-
elementi essenzjali tal-hajja mizzewga. 
 
Ghaldaqstant l-esponenti titlob umilment lil dina l-
Onorabbli Qorti joghgobha tordna illi z-zwieg ta’ bejn il-
partijiet huwa null u bla effett fil-ligi u dan ai termini ta’ l-
Artikolu 19(1)(d) u/jew (f) tal-Kap. 255 tal-Ligijiet ta’ Malta 
li jirregola z-zwieg. 
 
Rat ir-riposta guramentata tal-kuraturi deputati li biha 
rrispondew li huma m’ humiex edotti mill-fatti tal-kaz; 
 
Rat l-atti kollha tal-kawza, inkluzi l-affidavits prezentati; 
 
Ikkunsidrat; 
 
Azzjoni 
Illi permezz ta’ l-azzjoni odjerna l-attrici qeda titlob minn 
din il-Qorti dikjarazzjoni gudizzjali fis-sens li z-zwieg 
taghha kuntrattat mal-konvenut assenti fis-7 ta’ April 1998 
huwa null fil-ligi, stante li l-kunsens matrimonjali tal-
konvenut kien vizzjat fit-termini tal-paragrafi [d] u [f] ta’ l-
artikolu 19[1] tal-Kap.255 tal-Ligijiet ta’ Malta. 
 
Fatti 
Illi mill-provi jirrizulta li fid-data fuq indikata l-attrici, 
cittadina Maltija, izzewwget lil konvenut assenti, cittadin 
Sudaniz, meta allura hi kellha 33 sena u l-konvenut kellu 
38 sena u wara li kienu ilhom jafu lil xulxin circa sentejn. 
Wara konvivenza matrimonjali ta’ circa sitt snin, il-partijiet 

isseparaw de facto billi l-konvenut telaq ghal kollox mid-
dar konjugali u abbanduna lil martu.  
 
Minn dan iz-zwieg ma twieldux tfal. 
 
Jirrizulta mhux kontrastat li, wara z-zwieg ma’ l-attrici, il-
konvenut ma kienx kapaci jerfa’ r-responsabbilitajiet tal-
hajja konjugali.  Wara x-xoghol, minflok kien imur id-dar 
ma’ martu huwa kien jmur jixrob u jiffrekwenta diversi 
bars, u l-attrici tirrakkonta okkazzjonijiet meta hi kienet 
harget tfittxu u sabitu mixhut ma’ l-art fis-sakra.  Tghid li 
spiss kien ikun fis-sakra, u fil-weekends huwa kien iqatta’ 
il-hin kollu barra u jidhol id-dar il-Hadd fis-sakra.  L-attrici 
tghid li huwa qatt ma kien taha flus ghal ghejxien taghha, 
u l-paga tieghu, apparti milli kienet tmur fix-xorb, ma 
kienitx taf fejn eventwalment kienet tispicca. “Kien jonfoq 
kollox fuq ix-xorb u f’ affarijiet ohra li jien ma kontx naf x’ 
inhuma.”  Tirrakkonta li kien hemm okkazzjonijiet fejn 
kredituri ta’ zewgha kienu gew ihabbtu l-bieb tad-dar 
taghha. Eventwalment f’ Settembru 2005 il-konvenut telaq 
mid-dar konjugali, u minn dak in-nhar l-attrici ma ratux 
aktar. 
 
Konsiderazzjonijiet tal-Qorti 
Illi fil-kaz in dizamina l-Qorti tirravviza fil-konfront tal-
konvenut assenti l-caput nullitatis kontemplat fl-ewwel 
parti tal-paragrafu [d] fuq citat. Mill-provi jirrizulta car li l-
konvenut ma kienx kapaci li jissodisfa l-obbligi tal-hajja 
konjugali bazati fuq unjoni permanenti, esklussiva u 
rrevokabbli diretta lejn il-benessere reciproku, il-
procreazzjoni u t-trobbija ta’ l-ulied. 
 
Dan premess u kkunsidrat il-Qorti hija tal-fehema li t-talba 
attrici hija gustifikata fil-fatt, u fid-dritt fit-termini ta’ l-ewwel 
parti tal-paragrafu [d] ta’ l-artikolu 19[1] tal-Kap.255, u 
timmerita li tigi milqugha. 
 
 
Decide 
Ghal dawn il-motivi tiddecidi billi tilqa’ t-talba attrici, u 
tiddikjara null u bla effett fil-ligi z-zwieg kuntrattat bejn il-
partijiet fis-7 ta’ April 1998.   

L-ispejjez kollha jkunu a kariku tal-konvenut assenti, izda 
dawk relattivi ghall-kuraturi deputati ghandhom jigu 
mhallsa provvizorjament mill-attrici. 
 
 
 

< Sentenza Finali > 
 

---------------------------------TMIEM--------------------------------- 


